
«Լույսեր» ՓԲԸ 

2024թ․ 1-ին կիսամյակային հաշվետվություն 

«Լույսեր» ՓԲԸ-ն (այսուհետ՝ Ընկերություն) հաշվետու ժամանակաշրջանում իրականացրել է 

ակտիվ գործունեություն, ստացվել է Գ շենքի ավարտական և շահագործման ակտերը, 

շարունակվել են ավարտական աշխատանքները և հաճախորդների որակյալ սպասարկումը։ 

Առաջին կիսամյակում «Լույսեր» ՓԲԸ-ն դիմել է Ա, Բ և Դ շենքերի ավարտական և 

շահագործման ակտերի ստացման համար ևս։ 

Հիմնվելով ընկերության ցուցաբերած արդյունքների վրա՝ կայացվել են հեռանկարային 

զարգացման որոշումներ՝ ընկերության գործունեության ընդլայնման, նոր նախագծերի 

մշակման ուղղությամբ։  

 

Հաշվեկշռային հիմնական ցուցանիշներ 

 

Հաշվետու ժամանակաշրջանի վերջի դրությամբ (30․06․24թ․) «Լույսեր» ՓԲԸ-ի 

ընդամենը ակտիվները կազմել են  28․78 մլրդ ՀՀ դրամ, նախորդ հաշվետու 

ժամանակաշրջանից (30.06.2024թ․) ապահովելով 10% աճ։ Բարձրացումը հիմնականում 

պայմանավորված է ընկերության պաշարների աճի հետ՝ նախորդ կիսամյակի հետ 

համեմատելով։ Այսպիսով, ընկերության ակտիվների գերակշիռ մասը բաժին է ընկնում 

հաճախորդներից ստացված մուտքերին և պաշարներին, որոնք 30.06.2024թ. դրությամբ 

միասին կազմել են ակտիվների 84%-ը:  

Ակտիվների աճին զուգընթաց կիսամյակի ընթացքում աճել են նաև Ընկերության 

պարտավորությունները, որոնց աճը հիմնականում պայմանավորված է պարտատոմսերի, 

ինչպես նաև գնորդների հետ պայմանագրերի գծով պարտավորությունների աճի հետ։ 

Ընկերության սեփական կապիտալը 30.06.2024թ. դրությամբ կազմելով 1․13 մլրդ ՀՀ 

դրամ։ 

 

Դրամական Հոսքեր 

Հաշվետու ժամանակաշրջանի ընթացքում դրամական հոսքերում նկատվել են որոշակի 

փոփոխություններ։ 

Գործառնական գործունեությունից դրամական զուտ հոսքերը կիսամյակի ընթացքում 

կազմել են - 408.62 մլն ՀՀ դրամ։ Հաշվետու ժամանակաշրջանի ավարտի դրությամբ 

գործառնական գործունեության զգալի մաս են կազմել մատակարարներին և 

աշխատակիցներին վճարումները և գնորդներից ստացված մուտքերը, ինչն էլ իր մեծ 

ազդեցությունն է ունեցել ընդհանուր գործառնական գործունեությունից հոսքերի բացասական 

ցուցանիշի վրա։ 

Ֆինանսավորման գործունեությունից դրամական զուտ հոսքերը 2024թ․-ի առաջին 

կիսամյակի ընթացքում կազմել են 1․43 մլրդ ՀՀ դրամ, ինչը պայմանավորված է վարկի մարման, 

շահաբաժնի վճարման, պարտատոմսերի տեղաբաշխման, ինչպես նաև  պարտատոմսերի և 

վարկերի գծով վճարված տոկոսների հետ։   

Ներդրումային գործունեության հոսքերը հաշվետու ժամանակաշրջանի ընթացքում 

կազմել են - 1․086 մլրդ ՀՀ դրամ` պայմանավորված կառուցապատողի հատուկ հաշվում 

միջոցների ստացված տոկոսի, տրամադրած փոխառությունների, ինչպես նաև 

կառուցապատողի հաշվում միջոցների սառեցման և ապասառեցման հետ։ 

Այսպիսով՝ Ընկերության դրամական միջոցների մնացորդը 2024թ. Հունիսի 30-ի 

դրությամբ կազմել է 149.30 մլն ՀՀ դրամ։ 

 

Հետագա զարգացման նկարագիր 

Առաջիկա ժամանակահատվածում «Լույսեր» ՓԲԸ-ի  հիմնական առաքելությունն է 

«Լույսեր» բնակելի համալիրի բարեհաջող ավարտը և հանձնումը, հաճախորդների, 

մատակարարների և այլ շահագրգիռ անձանց նկատմամբ պայմանագրային 

պարտավորությունների պատշաճ կատարումը և որակյալ ծառայությունների մատուցումը։  

Ընկերությունը մշտապես ուսումնասիրում է շուկան, սպառողների կարիքները  և 

պահանջները՝ հետագա նախագծերի մշակման նպատակով։  Այսպես, «Լույսեր» բնակելի 

նախագծից բացի, Ընկերությունը նախատեսում է իրագործել  «Լույսեր» բազմաֆունկցիոնալ 

հասարակական կենտրոնի նախագիծը, որը մոտ 20 հազար քմ․ ընդհանուր տարածքով 

շինություն է՝ ապահովված տարբեր ենթակառուցվածքներով։ 

